
KRG-ᑯᑦ ᑐᓂᔨᒍᓐᓇᓯᒪᕗᑦ ᐃᓄᓕᒫᓅᓕᖓᔪᓂᒃ ᐱᑦᔪᔨᒍᑎᓂᒃ ᐊᒻᒪᓗ ᐱᓂᐊᕐᓂᖃᕈᑎᓂᒃ ᓄᓇᕕᒻᒥᐅᓄᑦ ᐱᖕᖑᑎᑕᐅᓚᐅᕐᓯᒪᒐᒥᒃ 
ᑌᒪᖕᖓᑦ ᐱᖁᔭᒧᑦ ᐱᑦᔪᑎᓕᒻᒧᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᒃ ᐊᒻᒪᓗ ᐅᑭᐅᕐᑕᑐᒥ ᓄᓇᓕᓐᓂᒃ 1978-ᒥ.

ᒥᓂᔅᑕᒃᑯᑦ ᑲᒪᔨᖓ ᓄᓇᖃᕐᖄᓯᒪᔪᐃᑦ ᑐᕐᖃᑕᕐᕕᖓ ᓯᓪᕕ ᑕᒧᕐ 
(ᓴᐅᒥᐊᓂ) ᐊᒻᒪᓗ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᑐᑭᒧᐊᑎᑦᓯᔨᖓ 
ᔨᐊᓕᕙ ᒪᓂᖅ (ᑕᓕᕐᐱᐊᓂ) ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐱᓇᓱᕐᕕᖓ 

ᑰᑦᔪᐊᒥ.

ᐊᓯᑦᔩᒍᑏᑦ ᐃᓅᓂᐅᑉ ᐊᑭᑦᑐᓂᖓᑕ ᓀᓪᓕᑎᑦᓯᒍᑎᓄᑦ ᐊᕐᖀᓱᐃᒍᑏᑦ

ᐃᑲᔪᓚᖓᑦᓱᑎᒃ ᐊᑭᑭᓪᓕᕆᐊᒍᑎᐅᓗᑎᒃ ᓂᖀᑦ ᐊᑐᓪᓗᑐᕐᒪᑕ, 
ᐊᐅᓚᑎᑦᓯᒍᑎᐅᓗᑎ, ᑲᔪᖏᕐᓴᓗᓂ ᓂᕿᑐᐃᓐᓇᑖᒍᑎᓂᑦ, 
ᐅᕿᓪᓕᒋᐊᑎᑦᓯᓗᓂᓗ ᑮᓇᐅᔭᒃᑯᑎᒍᑦ ᐊᕐᓱᒍᕐᑐᓂᑦ ᐃᓄᑐᖃᐅᔪᓄᑦ”, 
ᐅᖃᓚᐅᕐᖁ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᑐᑭᒧᐊᑎᑦᓯᔨᖓ ᔨᐊᓂᕙ 
ᒪᓂᖅ ᐱᓇᓱᕋᑦᓴᐅᓚᖓᔪᑉ ᐅᖃᕆᐊᖕᖓᓂᖓᓂ. 

ᐁᕆᓕᒥ, ᒥᓂᔅᑕᒃᑯᑦ ᑲᒪᔨᖓ ᓄᓇᖃᕐᖄᓯᒪᔪᐃᑦ ᑐᕐᖃᑕᕐᕕᖓ 
(Indigenous Affairs) ᓯᓪᕕ ᑕᒧᕐ ᐅᖃᓚᐅᔪᒃ ᐱᒻᒪᕆᒥ ᐊᓯᑦᔩᒍᑎᓂᒃ 
ᐊᖏᖃᑎᒌᒍᑎᒥᑦ ᑮᓇᐅᔭᖃᕐᑎᓯᒍᑎᐅᔪᒥ ᐃᓅᓂᐅᑉ ᑮᓇᐅᔭᕐᑐᓂᖓᑕ 
ᐊᑭᑦᑐᓂᖓᓂ ᓀᓪᓕᑎᒋᐊᒍᑎ ᓄᓇᕕᓪᓗ ᑯᐯ ᑲᕙᒪᖓᓗ 
ᑭᓪᓕᖓᓂ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᓗ ᐊᒻᒪᓗ ᒪᑭᕝᕕᑯᓪᓗ.

ᐊᖏᖃᑎᒌᒍᑏᑦ ᐊᑖᕈᑦ, ᑲᕙᒪᒃᑯᑦ ᐊᒡᒍᑐᐃᓚᖓᔪᐃᑦ $115.8 
million-ᓂᒃ ᐊᕐᕌᒍᐃᑦ ᐱᖓᓲᔪᕐᑐᑦ (6) ᐅᖓᑖᓄ ᑲᑎᕕᒃ 
ᓄᓇᓕᓕᒫᑦ ᑲᕙᒪᖓ ᐊᑐᓕᕐᑎᓯᓂᐊᕐᑐᒃ ᐋᕐᖀᒋᐊᕈᑎᑦᓭᓄᑦ ᐃᓅᓂᐅᑉ 
ᑮᓇᐅᔭᕐᑐᓂᖓᑕ ᐊᑭᑦᑐᓂᖓᓂ ᓀᓪᓕᑎᒋᐊᒍᑎᒃ ᓄᓇᕕᒻᒥᐅᓄᑦ. 
ᐊᓯᑦᔩᒍᑏᑦ ᐱᓇᓱᕋᑦᓭᓄᑦ ᐋᕐᖀᕙᓪᓕᐊᓚᖓᔪᖅ ᐃᓅᓯᒧᐊᖓᑦᓱᓂ 
ᐃᓗᑉᐸᐅᓴᕐᓂᐅᑉ ᖃᓄᐃᓕᖓᓂᖓᑕ ᐱᕙᓪᓕᖃᖕᖏᓚᕆᑦᑐᓄᑦ 
ᐊᒻᒪᓗ ᐸᐅᖓᕆᐊᑎᓯᓪᓗᑎᒃ ᐃᓅᓱᑦᓯᐊᓂᕐᒥ ᓵᑕᑦᓴᐅᒍᓐᓇᖁᓪᓗᒍ 
ᐃᓄᐄᑦ ᐱᔪᓐᓇᓂᖏᑦ ᐱᐅᓯᑐᖃᕆᔭᖏᓐᓂᓗ ᑲᔪᖏᕐᓴᓗᒍ 
ᐱᕆᐅᕐᓴᓂᖅ ᐱᐅᒡᒍᑏᑦ ᐳᑯᕋᒍᑏᑦ ᓱᖃᑦᓯᐅᑎᓂᒃᑯᑎᒍᑦ.

ᒪᓕᑦᓱᓂ ᐃᓕᓐᓂᐊᑕᕕᓂᕐᓂᑦ ᓚᕚᓪ ᐃᓕᓐᓂᐊᕕᕐᔪᐊᖓᑕ (Laval 
University), ᓇᓪᓕᐅᑎᑦᓱᒋᑦ ᐃᓅᓂᐅᑉ ᐊᑭᑦᑐᓂᖓ ᖃᐅᔨᒪᒍᑏᑦ 
ᓄᓇᕕᐅᑉ ᑯᐯ ᓄᓇᓕᖓᑕᓗ ᓄᐃᑦᓯᒍᑎᖏᑦᑕ, ᐃᓘᓐᓇᖓ, 
ᐃᓅᓂᐅᑉ ᐊᑭᑦᑐᓂᖓ ᐊᖏᓂᕐᓴᔪᐊᖅ 28.7%-ᓂᑦ ᓄᓇᕕᒻᒥ.

“ᑖᓐᓇ ᐱᓇᓱᕋᑦᓴᖅ ᐊᑐᕐᑐᒪᒋᐊᓗᒃ ᐃᓅᓱᑦᓯᒐᓱᐊᕐᓂᒥᑦ 
ᓄᓇᕕᒻᒥᐅᓄᑦ ᐃᓚᖏᓪᓗ ᓄᓇᓕᓐᓂᑦ ᐊᕐᓱᒍᓐᓇᑐᒃᑰᒪᑕ 
ᓂᕆᒐᑦᓴᑖᕐᖃᔭᒐᑎᒃ. ᑕᒪᒃᑯᐊ ᐊᓯᑦᔩᒍᑎᐅᓚᖓᔪᑦ 

ᐱᒻᒪᕆᒃ ᐊᓯᑦᔨᒍᑏᑦ ᑐᒑᖓᑦᓱᑎᒃ ᐃᓅᓂᐅᑉ ᑮᓇᐅᔭᕐᑐᓂᖓᑕ ᐊᑭᑦᑐᓂᖓᑕ ᓀᓪᓕᑎᒋᐊᒍᑎᒃ ᓄᓇᕕᒻᒥ

ᐃᓪᓗᔪᐊᑦ ᐊᒡᒍᑐᐃᓂᖅ 2020-2021-ᒥ 
ᒣᒥ ᑲᑎᖕᖓᑎᓪᓗᒋᑦ, KRG-ᑯᑦ ᑲᑎᖕᖓᔨᖏᑦ ᑲᔪᓯᑎᑦᓯᓚᐅᔪᑦ ᐃᓪᓗᓂᒃ ᐊᒡᒍᑐᐃᒌᕐᑎᓗᒋ. ᑲᑎᓕᒫᕐᓱᑎᒃ 64 ᐃᓪᓗᐃᑦ ᓴᓇᔭᐅᓛᕐᑐᑦ 
2020-ᐅᓕᕐᐸᑦ, ᐊᒻᒪᓗᑦᑕᐅᖅ 64 ᒋᐊᓪᓓᑦ 2021-ᖑᓕᕐᐸᑦ. 

ᓄᐃᑎᑦᓯᕆᐊᒍᑎ ᐃᕐᖃᑐᐃᔩᑦ ᐃᓱᐃᓪᓗᑕᖏᓐᓂ ᓄᓇᕕᒻᒥ
ᑲᑎᒪᒍᑕᐅᓚᐅᔪᖅ ᑭᒡᒐᑐᐃᔨᓄᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄᓪᓗ ᐊᒻᒪᓗ ᒪᑭᕝᕕᑯᓐᓄᑦ ᐳᕕᕐᓂᑐᒥ ᐁᕆᓕ-ᐅᓚᐅᔪᖅ, ᑯᐯ ᐃᕐᖃᑐᐃᔨᒃᑯᖏᑦᑕ 
ᒥᓂᔅᑕᖓ ᓲᓂᐊ ᓗᐯᓪ ᐅᖃᕐᑐᕕᓂᐅᓚᐅᔪᖅ ᐱᒍᒪᓂᕐᒥᓂ ᐱᑯᓪᓚᕆᐊᑎᑦᓯᒍᒪᑦᓱᓂ ᐃᓱᐃᓪᓗᑌᑦ ᓱᕐᕃᓯᒪᔪᐃᑦ ᓄᓇᕕᐅᑉ ᐃᕐᖃᑐᐃᕕᖓᓂ.                

ᐊᒥᓱᐃᑦ ᐱᓐᓀᓗᑌᑦ ᐅᖄᒍᑕᐅᓚᐅᔪᒻᒥᔪᑦ ᑲᑎᒪᕕᒻᒥ. ᐅᑦᑐᒐᕐᓗᒍ, ᐱᒍᑦᔨᕈᑏᑦ ᐱᖁᔭᕐᓂᑎᒍᑦ ᐱᔪᓐᓇᓂᖃᕐᑎᑕᐅᒍᑏᑦ ᐱᓇᓱᕝᕕᒃ ᐊᒻᒪᓗ 
ᐊᖑᔪᕐᖄᑦ ᕿᒥᕐᕈᑏᑦ ᓄᐃᑕᑦᓯᐊᖏᓐᓂᖓ ᐅᓪᓗᑕᒫᑦ ᓄᓇᕕᒻᒥᐅᑦ ᐱᖁᔭᓕᕆᕕᖏᑦ ᐃᕐᖃᑐᐃᕕᒻᒥ. ᑮᓇᐅᔦᑦ ᑐᕌᖓᔪᐃᑦ ᐳᓖᓯᒃᑯᓄᑦ 
ᐊᐅᓪᓚᒍᑎᖏᑦᑕ ᐃᕐᖃᑐᐃᕕᒧ ᓀᓪᓕᑎᒋᐊᕆᐊᖃᕐᑐᕕᓃᑦ ᐊᒻᒪᓗ ᐊᒥᓱᐃᑦ ᐱᖁᔭᓅᓕᖓᔪᐃᑦ ᐱᒍᑦᔨᓂᕐᓄᑦ ᓴᖕᖐᓕᕐᔪᐊᒪᑦ.

“ᖃᓄ ᓯᕗᒻᒧ ᑲᔪᓯᒍᓐᓇᓂᐊᕐᕿᑕ ᐱᒍᑦᔨᒍᑏᑦ ᐅᒃᑯᐊᑕᑐᐃᓐᓇᓂᐊᕐᐸᑕ ᐅᕙᒎᔪᓄᑦ?” ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᑐᑭᒧᐊᕐᑎᓯᔨᖓ 
ᔨᐊᓂᕙ ᒪᓂᖅ ᐅᖃᓚᐅᔪᖅ ᑲᑎᒪᕕᐅᓚᐅᔪᒥ. “ᐊᒥᓱᕐᔪᐊᑦ ᐊᕐᕿᒋᐊᕆᐊᓕᕗᑦ. ᐃᓅᖃᑎᕗᑦ ᐱᑎᑕᐅᑦᓯᐊᒋᐊᓖᑦ”. ᐃᕐᖃᑐᐃᔩᑦ ᒥᓂᔅᑕᖓ 
ᐃᑲᔪᒍᒪᓚᐅᔪᒃ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᑐᑦᓯᒐᐅᑎᒋᓚᐅᔭᖏᓐᓂᑦ ᐊᑐᓕᕐᑎᓯᒍᑎᓂᑦ ᐊᐅᓚᔫᑦ ᓂᒪᔭᕐᑐᑯᒃ ᓄᐃᑕᑎᑦᓯᒍᑎᑎᒍᑦ 
ᓄᓇᕕᒻᒥ ᐊᐅᓚᑎᒍᒪᓪᓗᒍ ᐊᐅᓚᑦᓯᕕᖓᑕ ᐃᕐᖃᑐᐃᔨᒃᑯᑦ ᐊᒻᒪᓗ ᓀᓪᓕᑎᕆᐊᕐᓗᒍ ᐊᐅᓪᓚᒍᑏᑦ, ᐊᑭᑐᔫᒻᒪᑕ ᐊᑯᓃᖑᑦᓱᓂᓗ.

ᐃᓄᒃᔪᐊᒥᓪᓕ ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐱᓇᓱᑦᑎᖏᑦ ᓇᓗᓀᕐᓰᓚᐅᔪᐃᑦ ᒥᓂᔅᑕᒃᑯᓄ ᐊᑑᑎᓂᖏᓐᓂ ᐱᓂᕐᓘᑎᓄᑦ ᐊᑦᑐᑕᐅᓯᒪᔪᐃᑦ 
ᐃᑲᔪᕐᓯᕕᒃ (ᓴᐳᒻᒥᔩᑦ) ᐃᓄᐃᑦ ᐃᑲᔪᕐᑕᐅᒋᐊᓖᑦ ᐅᖁᒣᑦᑐᑰᕐᑐᑦ ᐃᓅᓯᕐᒥ. ᓲᓂᐊ ᓗᐯᓪ ᖃᐅᔨᒪᑎᑦᓯᓚᐅᔪᖅ ᓯᕗᓕᕐᑎᓯᑦᓯᐊᓂᖓᑕ 
ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᓴᓇᕐᓂᒪᑦ ᐱᓂᕐᓘᑎᓄᑦ ᐊᑦᑐᑕᐅᓯᒪᔪᐃᑦ ᐃᑲᔪᕐᓯᕕᒥ 2004-ᒍᑎᓗᒍ. ᐊᕐᕌᒍᐃᑦ ᖁᓖᑦ ᑕᓪᓕᒪᓗ (15) 
ᐅᒃᑯᐃᒋᐊᖕᖓᓚᐅᕐᓯᒪᑎᓗᒍ,

ᓴᐳᒻᒥᔩᑦ ᓄᐃᑕᓕᕐᑐᖅ ᐃᑲᔪᕐᓯᓯᐊᕐᑐᐊᓘᒐᒥ ᑯᐯ ᐃᕐᖃᑐᐃᔨᒻᒪᕆᒃᑯᖏᓐᓄᑦ ᐊᒻᒪᓗ ᐃᑲᔪᕐᔪᐊᓱᓂ ᓄᓇᕕᒻᒥᐅᓕᒫᓂᑦ.

ᐃᓪᓗᐃᑦ ᐱᐅᒡᒍᑎᖏᑦ: ᐊᑭᓕᑦᓴᖅ ᐃᑭᓐᓂᐹᖃᕆᐊᑐᖕᖏᓱᒃ. 40%-ᒥ ᐃᑲᔪᕐᓯᒋᐊᕈᑎᓕᒃ. ᐊᑭᖓ ᐊᖏᓂᕐᐹᓕᒃ $400-ᒥ ᐱᐅᒡᒍᑎᑖᓕᒫᓄᑦ. 
ᐊᖏᓂᕐᐹᓕᒃ $1,750-ᒥ ᐊᕐᕌᒍᑕᒫᑦ ᐱᑖᕐᑐᓄᑦ.

ᓂᖀᑦ ᐊᒻᒪᓗ ᐊᑐᓪᓗᑐᕐᑐᐃᑦ: ᐃᑲᔪᕐᓯᕆᐊᒍᑏᑦ ᑎᑭᔮᕐᑐᑦ 15%-ᒥ 35%-ᒧ ᐃᒣᓕᖓᒐᓂ 20%-ᒥ 40%-ᒧ (ᐊᑐᓪᓗᑐᕐᑐᓕᒫᑦ ᓂᖀᑦ ᓱᓇᑐᐃᓐᓀᓗ 
ᐃᑲᔪᕐᓯᒋᐊᕐᑕᐅᒪᓕᕐᑐᑦ). ᖃᐅᔨᓴᑦᓯᐊᑭᑦ ᓂᐅᕕᐊᑎᑦ.

ᐃᑲᔫᑏᑦ ᐃᓄᑐᖃᐅᔪᓄᑦ: $2,200 ᐊᕐᕌᒍᑕᒫᑦ 2019-ᒥ ᐊᒻᒪᓗ 2020-ᒥ. ᑖᒃᓰᔭᕐᖃᔭᖕᖏᑐᖅ
 
ᖃᖓᑦᑕᐅᑏᑦ ᐊᑭᑭᓪᓕᒋᐊᕈᑏᑦ: 40%-ᒥ ᖃᖓᑦᑕᐅᑏᑦ ᐳᕐᑐᓂᕐᐸᐅᕈᓇᑎᓗᒍ $1,500-ᓂᑦ 
ᐊᕐᕌᒍᑕᒫᑦ ᐱᑖᕐᑐᓄᑦ. 

ᓂᕿᑐᐃᓐᓀᑦ: ᓂᐅᕕᐊᑦᓴᐅᒍᓐᓇᓕᕐᑎᑌᑦ ᐱᑦᓰᑦ, ᓂᒃᑯᐃᑦ ᐊᒻᒪᓗ ᓄᓂᕚᕕᓃᑦ. ᓂᕿᑐᐃᓐᓀᑦ: 
.
ᐱᐅᒡᒍᑏᑦ ᐳᑯᕋᒍᑏᑦ: ᐃᑭᓐᓂᐹᖃᕆᐊᑐᖕᖏᑐᖅ ᐊᑭᖓ. 40%-ᒥ ᐃᑲᔪᕐᓯᒋᐊᒍᑎᓕᒃ. ᐊᑭᖓ 
ᐊᖏᓂᕐᐹᖃᕐᓱᓂ $1,000-ᒥ ᐱᐅᒡᒍᑎᑖᓕᒫᑦ. ᐱᒍᓐᓇᓕᕐᒥᔪᐃᑦ ᒪᕐᕉᓂᒃ ᐃᑦᓯᕙᐅᑕᓕᒻᒥᑦ 
ᓄᓇᒃᑯᑦ ᐃᖏᕐᕋᐅᑎᒍᓗᒃ.

ᐃᓕᔭᐅᒪᐅᑎᓖᑦ ᑲᑎᒪᕕᖓ ᑰᑦᔪᐊᕌᐱᒻᒥ
ᐃᓕᔭᐅᒪᐅᑎᓕᕕᖓ ᑲᑎᕕᒃ ᓄᓇᓕᓕᒫᑦ 
ᑲᕙᒪᖓᑕ ᐅᓄᖕᖓ ᒣ 27-ᒥ 
30-ᒧ ᑐᑭᑖᕐᑎᑕᕕᓂᖅ ᑰᑦᔪᐊᕌᐱᒻᒥ. 
ᐃᓕᔭᐅᒪᐅᑎᓕᕕᐅᓛᕐᑐᖅ ᑲᑎᕕᒃ 
ᓄᓇᓕᓕᒫᑦ ᑲᕙᒪᖓᑕ ᑲᑎᒪᕕᐅᓛᓕᕐᒥᔪᖅ 
ᐅᓇᓂ ᑰᑦᔪᐊᒥ ᓯᑦᑎᒻᐱᕆ 9-ᒥ 12-ᒧ. 

ᔪᓓ 2019

ᐃᓚᒋᔦᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓ 
ᐃᓕᔭᐅᒪᐅᑎᓕᕕᖓ ᑲᑦᑎᑕᕕᒃᑯᓂ 

ᖃᓄᓕᒫᕐᑐᖅ ᓄᐃᑦᓯᕕᐅᔪᖅ 
ᑰᑦᔪᐊᕌᐱᒻᒥ ᑲᑎᒪᕕᑦᓴᐅᓂᖓᓂ.

ᔪᓓ 2019

 

ᓄᓇᓖᑦ
2020 2021

ᐃᓪᓗᔪᐊᑉ ᖃᒋᐊᖏᑦ ᐃᓪᓗᔪᐊᑉ ᖃᒋᐊᖏᑦ
1 2 3 4 1 2 3 4

ᐃᓄᒃᔪᐊᒃ 4

ᑲᖏᕐᓱᐊᓗᕐᔪᐊᖅ 4 4

ᑲᖏᖅᓱᔪᐊᖅ 8 8

ᑰᑦᔪᐊᖅ 6 6

ᑰᑦᔪᐊᕌᐱᒃ 4 4 4 4

ᐳᕕᕐᓂᑐᖅ 8 8 8 8

ᓴᓪᓗᐃᑦ 8 8 8

ᐅᒥᐅᔭᖅ 4 4 2 2 4

ᑲᑎᑦᓱᑎᒃ (128 ᖃᒋᐊᑦ) 28 28 8 0 28 28 4 4

ᑮᓇᐅᔦᑦ ᐊᑐᕐᕕᒥᓅᕐᑐᓭᑦ ᐊᖏᓕᒋᐊᕐᑕᐅᓚᖓᔪᑦ 
ᓄᓇᕕᒻᒥ ᐃᓄᑐᖃᖏᓐᓄᑦ

ᒣ 2019-ᒥ ᑰᑦᔪᐊᒥ, ᒥᓂᔅᑕᒃᑯ ᑲᒪᔨᖓ ᐃᓄᑐᖃᐅᔪᓄᑦ 
ᐃᑲᔪᕐᑎᐊᐱᓄᓗ, ᒫᑲᔦᒃ ᐸᓓ, ᐅᖃᓚᐅᕐᑐᖅ ᑮᓇᐅᔦᑦ 
ᖃᕝᕕᕆᐊᕐᓂᒋᓚᖓᔭᖓᓂ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ 
ᐱᓇᓱᕋᑦᓴᖏᓂᑦ ᑐᕌᖓᔪᒥᑦ ᐃᑲᔪᒋᐊᒍᑎᐅᓚᖓᑦᓱᓂ 
ᐃᓄᑐᖃᐅᔪᓄᑦ ᓄᓇᓕᓕᒫᓂᑦ. 

ᒫᓐᓇᐅᔫᑉ ᐊᕌᕉᓛᕐᑐᓗ 2023 ᑐᑭᒧᐊᓃᓚᖓᔪᒥ, ᑲᑎᕕᒃ 
ᓄᓇᓕᓕᒫᑦ ᑲᕙᒪᖓ ᐱᑎᑕᐅᓚᕐᑐᖅ $827,670-ᓂ ᓄᓇᓖᑦ 
ᐱᓇᓱᐊᕋᑦᓴᖏᓐᓂ ᐃᑲᔪᒍᑏᑦ ᐃᓄᑐᖃᐅᔪᓄᑦ. ᐃᓚᐅᓛᕐᑐᖅ 
ᐱᓪᓚᒋᐅᑎᑕᐅᓪᓗᓂ ᑕᓪᓕᒣᑦ (5) ᐊᕌᕈᐃᑦ ᐊᖏᒍᑕᐅᓚᐅᔪᒥ 
ᑯᐯ ᑲᕙᒪᖓᓄᑦ ᐊᒻᒪᓗ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄ. 

ᓴᐳᑦᔨᑕᐅᒪᓗᓂ ᑲᑎᕕᒃ ᓄᓇᓕᓕᒫᑦ ᑲᕙᒪᖓᒧᑦ, ᓄᓇᓖᑦ 
ᐊᓪᓚᕕᖏᑦ ᐱᒍᓐᓇᑎᑕᐅᓚᖓᔪᐃᑦ ᑮᓇᐅᔦᑦ ᐊᑑᑎᔭᐅᓚᖓᔪᐃᑦ 
ᖃᓄᑐᐃᓐᓇᖅ ᓄᓇᓖᑦ ᐱᓇᓱᐊᕋᑦᓴᖏᓐᓄ ᑐᕌᖓᑦᓱᓂ 
ᐃᑯᓪᓚᒋᐊᕈᑎᐅᓂᕐᒥ ᐃᓄᑐᖃᐅᔪᐃᑦ ᖃᓄᐃᓕᖓᓂᖏᓐᓂᑦ. 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐱᑎᑕᐅᓛᕐᒥᔪᒃ $76,000 
ᐅᖓᑖᓄ ᐊᕐᕌᕈᑕᒫᑦ ᐊᖏᒍᑎᐅᔪᒥ ᑭᓇᐅᔭᖃᕐᑎᓯᓚᖓᒍᑎᐅᑉ 
ᐱᓇᓱᐊᕐᑕᐅᒍᑎᓂᑦ ᓄᓇᕕᒻᒥ ᓄᓇᓕᓕᒫᑦ ᐃᓄᑐᖃᖏᑦ 
ᑎᓕᔭᐅᒪᐅᑎᓕᓄ ᑲᑎᒪᕕᖓᑕ. ᕿᓂᓚᖓᔪᖅ ᐃᓕᑕᕐᓇᐅᑎᐅᓗᓂ 
ᐃᓄᑐᙯᑦ ᑭᖕᖒᒪᕆᔭᖏᓐᓂᑦ ᓄᓇᕕᒻᒥ ᐅᖄᖃᒌᑎᒍᑦ, 
ᖃᐅᔨᒋᐊᕐᓂᑎᒍᑦ ᐃᑲᔪᕐᑎᒌᕐᓂᑎᒍᓪᓗ ᑐᓂᕐᕈᓯᖁᓪᓗᒋ 
ᑐᑭᑖᒍᑎᐅᓗᓂ ᐃᓅᓂᐅᑉ ᓱᕐᕋᑕᐅᒪᒍᑎᐅᓲᖑᓂᕐᓄᑦ. 

ᓄᑖᒥ ᐱᐅᓯᖃᑖᓛᕐᑐᖅ ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᑐᓴᖃᑦᑕᐅᑎᕕᖃᓛᓕᕐᑐᖅ 
ᒫᑦᓯ-ᐅᓚᐅᔪᒃ, ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐊᕕᑦᑐᓯᒪᔪᒥ ᑐᓴᖃᑦᑕᐅᑎᖃᕐᕕᒥ ᐊᐅᓚᑦᓯᕕᖃᓛᓕᕐᑐᖅ ᐱᐅᓯᑦᓯᐊᖃᒋᐊᓛᕐᑐᒥᒃ 
ᑐᓴᖃᑦᑕᐅᑎᖃᑦᓯᐊᖁᓪᓗᒍ ᐱᓇᓱᕝᕕᐅᔪᓕᒫᖑᔪᓄᑦ. ᓄᑖᒥ ᑲᒪᔨᒥᒃ ᐃᓕᔪᖃᓚᐅᔪᒻᒪᑦ ᐊᒻᒪᓗ ᐱᓇᓱᑦᑎᒋᐊᓪᓚᓂᑦ 
ᐃᓕᔭᐅᖃᑕᐅᓚᐅᔪᒻᒪᑕ ᐃᑲᔪᕐᓯᓗᓂ ᑐᓴᑎᑦᓯᓯᐊᒍᑎᐅᓚᖓᔪᖅ ᓄᓇᕕᒻᒥᐅᓄᑦ ᐱᓇᓱᐊᕋᑦᓴᓂᑦ ᐱᒍᑦᔨᒍᑎᐅᓗᓂᓗ ᑐᓂᐅᕐᑕᐅᔪᐃᑦ 
ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄ.

ᐊᕐᕿᒋᐊᕐᓯᒪᑎᓗᒍ ᑐᓴᖃᑦᑕᐅᑎᕕᖃᕐᕕᖓ ᑐᑭᑖᕐᓯᒪᓂᖓᑕ, ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᓴᓇᓚᖓᔪᖅ ᖃᓂᑦᑎᒌᑎᑦᓯᒍᒪᓗᓂ 
ᓄᓇᓖᑦ ᐃᓄᖏᓐᓂ, ᐱᕙᓪᓕᐊᓂᕐᓴᐅᓗᓂ ᖃᕆᑕᐅᔭᒃᑯᑦ ᐅᖄᖃᑎᒌᒍᑎᓂ ᐊᒻᒪᓗ ᐃᑯᓪᓚᒋᐊᒃᑫᓗᓂ ᖃᓄ ᐅᖄᖃᑎᒋᒍᑎᐅᓚᖓᔪᒥ 
ᐃᓄᓕᒫᓄᑦ ᖃᕝᕕᑎᑦᓯᒍᒪᓪᓗᓂ ᑐᓴᐅᒪᔭᐅᒍᑎᓂᑦ ᑐᑭᓯᐅᑎᓂᓪᓗ ᓱᒻᒪᖔᑦᑕ ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᓄᓇᕕᒻᒥ.

ᐅᓪᓘᖓ ᔮᓄᐊᕆ 2004-ᖑᓚᐅᔪᒃ ᓱᓂᕕᓂᖓ 
ᑕᕐᓴᑕᐅᕆᐊᖕᖓᐅᑎᐅᔪᖅ ᐱᕆᐊᖕᖓᓂᖓᓂ ᓄᓇᕕᒻᒥ 
ᒥᕐᖑᐃᓯᕐᕖᑦ. ᐅᓪᓗᖓᓂ ᑯᐯ ᑲᕙᒪᖓ, ᑲᑎᕕᒃ 
ᓄᓇᓕᓕᒫᑦ ᑲᕙᒪᖓᓗ, ᓴᓇᒋᐊᖕᖓᓚᐅᕐᖂᑦ ᐱᖑᐊᓗᐃᑦ 
ᒥᕐᖑᐃᓯᕐᕕᖓᓂ, ᒥᕐᖑᐃᓯᕐᕕᐅᒋᐊᖕᖓᓚᐅᔪᖅ ᓄᓇᕕᒻᒥ. 
ᑌᒪᖕᖓᓂ ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᓄᓇᕕᒻᒥ 
ᒥᕐᖑᐃᓯᕐᕖᓗ ᐊᖏᓕᕙᓪᓕᓯᔪᕕᓃᑦ. ᒥᕐᖑᐃᓯᕐᕖᑦ ᖂᕈᕐᔪᐊᖅ, 
ᑐᕐᓱᔪᖅ ᐊᒻᒪᓗ ᐅᓕᑦᑕᓂᐅᔭᓕᕐᓗ ᓴᓇᔭᐅᑦᓯᐊᓯᒪᔪᐃᑦ 
2009-ᒥ, 2013-ᒥ 2016-ᒥᓪᓗ. ᑲᑎᕕᒃ ᓄᓇᓕᓕᒫᑦ 
ᑲᕙᒪᖓ ᐅᐱᒍᓱᑦᑐᖅ ᓇᓗᓀᕐᑕᐅᒪᑦ ᖁᓖᑦ ᑕᓪᓕᒪᓪᓗ (15) 
ᐊᕌᕈᓂᑦ ᓄᓇᕕᒻᒥ ᐃᑲᔪᕐᓯᔪᐊᕐᒪᑦ ᑮᓇᐅᔭᒃᑯᑎᒍᑦ ᓄᓇᐅᑉ 
ᐊᕙᑎᑦᑎᓃᓪᓗ ᐱᒍᓐᓇᖃᑦᓯᐊᒍᑎᔪᒧᑦ.

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐊᒻᒪᓗ ᓄᓇᕕᒻᒥ ᒥᕐᖑᐃᓯᕐᕖᑦ 
ᓇᓗᓀᕐᓯᒪᔪᑦ, ᐊᑖᒍᑦ RRD ᐊᐅᓚᑦᓯᕕᖓᑕ, ᐱᓇᓱᑦᑎᓯᔪᑦ 
30 ᐅᖓᑖᓂ ᐱᓇᓱᕐᑐᐃᑦ ᐊᒻᒪᓗ ᐊᑭᑐᔫᕋᓗᐊᕐᐸᑦ ᑮᓇᐅᔭᑎᒍᑦ 
ᐊᐅᓚᒍᑏᑦ ᐱᑎᑦᓯᑐᐃᓐᓇᒥᔪᒃ $5-million-ᑲᓵᓂᑦ ᐊᕌᒍᑕᒫᑦ 
ᓄᓇᕕᐅᑉ ᑮᓇᐅᔭᓕᐊᖏᓐᓂᑦ. ᓴᓇᔭᐅᒋᐊᖕᖓᓚᐅᔪᑦᓱᓂ, 
ᓄᓇᕕᒻᒥ ᒥᕐᖑᐃᓯᕐᕖᑦ ᐊᒥᓱᓂ 100 ᐅᖓᑖᓄ 
ᐳᓚᕐᕕᐅᓯᒪᓕᕐᒪᑦ ᑕᑯᕆᐊᒍᒪᔪᓄᑦ ᐃᓕᑦᓯᐱᐊᕐᑐᒍᒪᔪᓄᓪᓗ 
ᐃᓄᐃᑦ ᐱᐅᓯᖏᓐᓂᑦ. ᓇᑯᕐᒦᒃ ᐱᒋᐊᖕᙰᑎᑦᓯᓯᒪᔪᐃᑦ, 
ᐱᒍᓐᓇᕕᖃᕐᑎᓯᔪᐃᑦ ᐅᕕᒐᕐᑐᕗᓐᓂᑦ, ᐃᓄᑐᖃᐅᔪᓐᓄᑦ 
ᐊᒻᒪᓗ ᐃᓚᒌᓕᒫᖑᔪᓄᑦ ᑲᑎᓯᑎᑦᓯᒍᓐᓇᒪᑦ ᑎᒍᒥᐊᑎᑦᓯᓱᓂ 
ᓄᐃᑕᑎᑦᓯᓱᓂᓗ ᐃᓄᐃᑦ ᐱᐅᓯᑐᖃᖏᓂᑦ, ᖃᐅᔨᒪᓂᕐᒥᓗ 
ᐅᓂᒃᑳᕋᑦᓴᓂᓪᓗ.

ᓄᐃᑕᑎᑦᓯᐊᖁᑦᓱᒍ ᑕᒪᓐᓇ ᐊᑑᑎᔭᐅᔪᖅ, ᓱᓂᕕᓂᖏᑦ 
ᑐᑭᑖᕐᑎᑕᕕᓂᐅᑦᓱᑎ, ᐃᓚᐅᑎᑦᓱᒍ ᕖᕗᐊᕆᐅᓚᐅᔪᖅ 
ᑰᑦᔪᐊᒥ ᐅᓪᓘᓚᐅᔪᑦ ᐱᖓᓱᐃᓂ (3) ᒪᑭᑕᕋᓱᐊᕐᓂᒧᑦ 
ᑲᑎᒪᒍᑕᐅᓚᐅᔪᒃ, ᐱᕆᐅᕐᓴᓂᕐᒧ ᐃᓕᓴᒍᑏᑦ ᐊᒻᒪᓗ 
ᓴᓇᕕᓐᓂᓕᕆᓚᐅᔪᑦ. ᑕᒪᓐᓇ ᐱᒋᐊᖕᖓᐅᑎᐅᓚᐅᔪᖅ 
ᓱᕕᐅᒋᐊᖕᖓᕕᓕᑦ ᓄᓇᓕᓕᒫᓄᑦ ᐃᓕᔭᐅᒍᒫᕐᓱᓂ. ᔫᓂᒥ, 
ᒥᕐᖑᐃᓯᕐᕖᑦ ᓄᑖᓂ ᓄᐃᑕᑎᑦᓯᕕᒻᒥ ᐃᓪᓗᐊᒍᓯᕐᑖᓛᕐᑐᖅ 
ᓄᐃᑕᑎᑦᓯᕕᖓ ᑲᖏᕐᓱᐊᓗᑦᔪᐊᒥ ᐅᒃᑯᐃᑕᒋᐊᖕᖓᓚᐅᕐᑐᖅ. 
ᓄᓇᓕᒻᒥ ᓱᖃᑦᓯᒐᑦᓭᑦ ᐸᕐᓇᑕᐅᒻᒥᔪᐃᑦ ᐅᑦᑑᑎᒋᓗᒍ 
ᑲᖏᕐᓱᔪᐊᒥ ᐅᒥᐅᔭᒥᓪᓗ ᐃᓄᓕᒫᑦ ᓂᕆᓐᓇᓱᖕᖑᐊᓛᕐᑐᐃᑦ 
ᑕᒪᒃᑯᓂᖓ ᐱᖓᓲᔪᐃᑦ ᒥᕐᖑᐃᓯᕐᕖᑦ ᓄᐃᑕᑎᑦᓯᕕᖏᓐᓂᑦ. 

ᓄᓇᕕᒻᒥ ᒥᕐᖑᐃᓯᕐᕖᑦ ᖁᕕᐊᓱᕐᕕᓯᐅᕐᑐᑦ 
ᐊᕐᕌᕈᐃᑦ 15-ᓂ ᐅᒃᑯᐃᖔᓕᕋᒥᒃ

  ᐃᒪᕐᒥᑦ ᐊᑦᑕᓇᕐᑌᓕᒪᓂᖅ 
ᒪᑯᐊᒍᓗᐄᑦ ᐊᑦᑕᓇᕐᑌᓕᒪᓂᕐᒥ ᐃᑉᐱᒍᓱᑦᓯᓂᕐᒥᓪᓗ 
ᐊᔪᕆᓐᓂᐅᒋᐊᓖᑦ ᑕᒪᒃᑯᓂᖓ ᐃᓅᑯᑖᑎᓯᒍᓐᓇᑐᖅ ᐊᒻᒪᓗ 
ᐊᓕᐊᓱᓐᓂᐊᒐᕕ ᐃᒪᒃᑰᑦ ᐃᖏᕐᕋᓕᒍᕕᑦ:

• ᐊᑐᕐᓗᑎ ᐳᑦᑕᒍᑎᓂᑦ (Personal Flotation Device) 
ᐃᓕᓐᓂᑦ ᐃᑲᔪᕐᓯᒪᕆᒍᓐᓇᒪᑦ ᐃᒪᖕᖏᓚᐅᕿᐅᑎᐅᓗᓂᓗ.

• ᖃᐅᔨᒪᑎᑦᓯᓯᐊᕐᓗᑎ ᐃᓄᒻᒥ ᓇᒧᑦ ᐅᒥᐊᕐᓱᓚᖓᒍᕕᑦ 
(ᓇᒧᖕᖓᓕᐊᕐᒪᖔᕐᐱᑦ, ᓇᑦᓴᑕᑎᑦ ᐊᖁᕐᑕᑎᓪᓗ): 
ᖃᐅᕕᒪᑎᑦᓯᒍᓐᓇᓂᐊᕐᑐᐃᑦ ᕿᓂᒋᐊᕐᑎᓂᑦ 
ᑐᑭᓯᓕᐅᒥᑎᑦᓯᓗᑎᒃ ᕿᓂᒋᐊᖃᕐᐸᑕ.

• ᐱᐅᒡᒍᑎᑎᑦ ᓇᑦᑕᓗᒋᑦ ᑕᒪᒃᑯᐊ ᐊᑦᓱᓈᑦ, ᐅᖄᓚᐅᑏᑦ 
ᐊᒻᒪᓗ ᐅᖏᓯᑦᑐᒥ ᑕᑯᔭᐅᑎᑦᓯᒍᑏᑦ ᐃᑯᒪᐅᑎᓖᑦ.

• ᐃᒥᐊᓗᑦᓴᓇᖅ ᐅᕝᕙᓘᓐᓃᑦ ᐱᑐᒪᓯᒪᑦᓴᓇᖅ 
ᐅᒥᐊᕐᑐᓚᖓᒍᕕᑦ.

ᑲᑎᕕᒃ ᓄᓇᓕᓕᒫᑦ ᐳᓖᓯᒃᑯᑦ ᐊᒻᒥᓗ ᑲᑎᕕᒃ ᐃᓕᓴᕐᓂᓕᕆᓂᒃᑯᑦ 
ᐱᒍᓐᓇᕕᖃᓕᕐᑑᒃ ᐃᑲᔪᕐᑎᒌᒍᓐᓇᐅᑎᒥᒃ ᐊᖏᖃᑎᖃᕐᓱᑎᒃ

ᑲᑎᕕᒃ ᓄᓇᓕᓕᒫᑦ ᐳᓖᓯᒃᑯᑦ (KRPF) ᐊᒻᒪᓗ ᑲᑎᕕᒃ ᐃᓕᓴᕐᓂᓕᕆᓂᖅ (KI) ᑎᑭᐅᑎᔫᒃ ᐊᖏᖃᑎᒌᕐᓱᑎᒃ ᐱᒍᓐᓇᓂᐊᓕᕐᓗᓂ 
ᐃᑲᔪᖃᑎᒌᒍᓐᓇᓗᑎ ᑲᑐᑦᔨᓂᒃᑯᑦ. ᑕᒪᓐᓇ ᐊᖏᖃᑎᒌᒍᑎᒃ ᐱᕙᓪᓕᐅᒥᑎᑦᓯᓚᖓᔪᖅ ᐳᓖᓯᒃᑯᑦ ᓄᓇᓕᓐᓂᑦ ᐊᑯᓐᓂᖁᑎᑦᓯᐊᖓᓂ, 
ᐊᑦᑕᓇᕐᑌᓕᒪᓂᕐᒥᑦ ᐱᓀᓗᑕᓄᑦ ᐅᓂᑦᑎᓯᐅᒍᑎᐅᓂᕐᒧᓗ ᐅᐃᒻᒪᓇᕐᑐᒨᑦᑌᓕᒪᓂᕐᒥᑦ. ᐱᒍᓐᓇᓯᕐᑎᑕᐅᔪᖅ ᐃᓘᓐᓀᓄᑦ, ᐊᖏᖃᑎᒋᒍᑎᒃ 
ᐱᕙᓪᓕᐊᓕᕐᑎᑕᕕᓂᒃ ᐁᕆᓕ 12, 2019-ᒥ.

ᔪᐊᐸᔭ ᒍᐊᑦ, ᐊᖑᔪᖅᖄᖅ ᑲᑎᕕᒃ ᐃᓕᓴᕐᓂᓕᕆᓂᖅ (ᓴᐅᒥᐊᓂ) ᐊᒻᒪᓗ ᔮ-ᐱᔦᕐ ᓚᕋᐅᔅ, ᑲᒪᔨᒃ ᑲᑎᕕᒃ ᓄᓇᓕᓕᒫᑦ ᐳᓖᓯᒃᑯᑦ (ᑕᓕᕐᐱᐊᓂ).

ᕿᑎᖓᓂ, ᒥᓂᔅᑕ ᐸᓓ ᐊᒻᒪᓗ ᑲᑎᕕᒃ ᓄᓇᓕᓕᒫᑦ ᖃᕙᒪᖓᑕ 
ᐊᖑᔪᕐᖄᑉ ᑐᖓᓪᓕᖓ ᕿᓪᑕ ᓯᓅᐸ.

ᐊᒻᒪᓗ ᐃᒪᕐᒨᒍᕕᑦ ᐃᒃᑮᓇᕐᑐᒥ, ᐃᓂᕐᑑᒪᑦᓴᓇᖅ 
ᐊᐅᓚᔨᒋᑦ ᒪᓕᒐᑦᓴᒥᒃ 1-10-1-ᒥ:

1:  1-ᒥᓂᑦᓯᒥᒃ ᓯᕗᓪᓕᖓᓂ, ᐃᑉᐱᓂᐊᕐᓂᐊᖁᑎ ᖁᐊᕐᒧ 
ᑎᒦᑦ ᖁᐊᕐᓵᑎᓗᒍ: ᐊᓂᕐᓃᑦ;

10: 10-ᒥᓂᑦᓰᑦ ᓈᑉᐸᑕ, ᓱᒃᑫᑐᒥᒃ 
ᐃᑉᐱᒍᓱᕈᓐᓀᕙᓪᓕᐊᓚᖓᕗᑎ ᐊᒡᒐᑎᑦ ᓂᐅᒃᑭᓗ: ᑕᒪᓐᓇ 
ᐊᓐᓀᒐᓱᐊᕐᕕᓴᐅᓕᕐᑐᒃ ᐃᒻᒥᓄ; 

1: ᐊᑕᐅᓯᒐᓚᐅᔪ ᑫᕙᓪᓗᐊᒍᓯᒃ ᖃᐅᔨᒪᖕᖏᑐᕉᒍᓐᓇᖁᑎ 
ᓂᓪᓕᓗᐊᕐᓂᐅᒧᑦ.

ᔪᓓ 2019


